Сабақтың тақырыбы: Былғарыдан раушан гүлін дайындау әдісі.
Сабақтың мақсаты Білімділік: гүлдердің сәндік қызметі, дизайн өнері жөнінде түсінік беру, былғарыдан раушан гүлін жасау әдісін үйрету. Дамытушылық: оқушылардың пәнге деген қызығушылығын арттырып, ойлау шеңберін, эстетикалық талғамын ұштау. Тәрбиешілік: оқушыларды еңбексүйгіштікке, ұқыптылыққа, тазалыққа тәрбиелеу.
[bookmark: _GoBack]Сабақтың түрі: аралас сабақ.
Сабақтың әдісі: баяндау, түсіндіру, көрсету, сарамандық жұмыс, бақылау, бағалау.
Пәнаралық байланыс: тарих, бейнелеу өнері, өсімдіктану, табиғаттану.
Сабақтың көрнекілігі: технологиялық нұсқау карта, дайын үлгі, суреттер, көрме.
Сабақтың жоспары:
Ұйымдастыру бөлімі.
үйге берілген тапсырманы тексеру
Жаңа тақырыпты түсіндіру.
а) кіріспе. Гүлдердің сәндік қызметі.
ә) Дизайн өнері.
б) Былғары. Былғарының қолданылу орны.
В) көрнекі құралдармен жұмыс.
Г) қауіпсіздік ережелерін қайталау.
Жаңа сабақ:
Гүлдер ежелден сәндік қызмет атқарған, мұны бізге дейінгі архитектура, поэзия, қолөнер, көркемөнер растайды.
- Ежелдегі Греция, Египетте, Қытай, Жапонияда гүлдер қандай сәндік қызмет атқарған?
Дизайн өнері ХХ ғасырда бөлек өнер ретінде бөлініп шықты. Дизайн өнерінің терминдік атауы жаңа болғанмен, ол өзі негізінен ертеректен қалыптасқан. Қазақ халқының қолөнер түрінен дизайынды анық көруге болады.
Дизайн дегеніміз кез келген бұйымның жаңа үлгісін жан - жақты ойластырып, заман талабына сай жасау деген сөз. Бұл сөз әр салада қолданылады. Осы орайда дизайн өндірістік, графикалық, автомобильдік, интерьерлік, жиһаздық, компьютерлік т. б. болып бірнеше түрге бөлінеді. Ал фито дизайн өсімдіктерді көркемдеп әшекейлеу. Грек сөзінен аударғанда «фито»- өсімдік деп аталады.
Флористика - табиғи материалдан, кепкен өсімдіктерден көркем шығарма жұмыстарын орындау. Фитодизаин жасау үшін тірі өсімдіктерді, кептірілген, жасанды өсімдіктерді қолдануға болады. Сондай - ақ құты ұстатқыштар, құрал саймандар қажет. Біздің мақсатымыз былғарыдан раушангүлін жасап, гүлшоқтарынан композиция құрастыру.
Адам баласы өте ерте заманнан бері жануарлардың етік тамақ, сүтін сусын, терісін, жүнін киім, малдың өзін көлік ретінде және сүйегімен мүйізінен еңбек құралдарын, тұрмысқа қажетті бұйымдар жасағанын тарихы деректерден жақсы білеміз. Қазақ халқы да басқа көшпенді халықтар секілді аң, мал терілерін илеп, шелдерін алып, кептіріп, бояп, өңдеп өз қажетіне жаратты.
- Былғарыдан қандай бұйымдар дайындайды?
Раушангүлін әр түрлі әдістермен түрлі материалдар дайындауға болады. Мысалы, маталардан, таспалардан, бисерден, былғарыдан, т. б.
Мұндай әдемі гүлдерді киімдерге сәндік әшекей ретінде, аксессуар бұйымдарына пайдалануға балады. Сондай - ақ раушан гүлінен қабырға панносын жасайды.

Сарамандық жұмыс.
Технологиялық нұсқау картаның көмегімен жұмысты орындау.
Суретпен жұмыс.
Лалагүл, раушангүл, нарғызгүл, нарцисс, қызғалдақ гүлдері бойынша оқушылардың дайындаған материалдары оқылады.
БЫЛҒАРЫДАН РАУШАН ГҮЛІН ЖАСАУ ӘДІСІ
Қажетті құрал - жабдықтар: түрлі көлемдегі гүл күлтесінің шаблоны, былғары, қайшы, қарындаш, желім, қылқалам, май шам, негізгі астар.
Жұмыстың орындалу реті:
Үлгіні қағазға түсіру, қиып алу.
Үлгіні былғары бетіне түсіру, қию(бір гүл дайындау үшін күлте саны - он үш, он сегіз дана).
Май шамның көмегімен гүл күлтесіне пішім беру.
Гүл күлтесіне желім жағып, орау әдісімен күлтені дайындау.
Ортаңғы күлтеге келесі күлтені орап желімдеу. Осылайша гүл күлтесін қиылыстыра отырып, орау әдісімен жұмысты орындау.
Жапырақ бөлшектерінің теріс жағынан сызықтарды белгілеу.
Ортаңғы сызығына желім жағып ішке қарай бүктеу, желім жағылған жерін саусақпен тегістеп бастыру.
Осы әдіспен келесі жапырақ сызықтарының пішінін шығару.
Дайын гүл шоқтарынан негізгі астар бетіне композиция құрастыру.
Қауіпсіздік ережелерін қайталау
Қайшымен жұмыс жасау ережелерін ата.
Май шаммен жұмыс жасау барысында қандай қауіпсіздік ережелері қолданылады?
Жұмысқа қойылатын талаптар:
Жұмысты технолгиялық нұсқау картаның көмегімен орындау;
Жұмысты таза ұқыпты орындау;
Жұмыс барысында қауіпсіздік ережелерін естен шығармау.

Қортынды бөлім.
- Бүгінгі өткен сабағымыздың тақырыбы:
Былғарыдан раушан гүлін дайындау дайындау әдісі.
Гүлді аялап гүлді бекер сүймеген,
Гүлдің атын қызға бекер бермеген...- деп ақын жырлағандай, қазақ халқы қыз баласын гүлге теңей отырып, қызды құрметтеген, гүлді дәріптеген.
Халқымыз табиғаттағы гүлдердің әсемдігін, сұлулығын көре де, сезе білуді жас ұрпаққа үйрете отырып, эстетикалық тәрбие берген. табиғаттың сұлулығын қолөнер бұйымдарына кесте ою - өрнек, т. б. өнер арқылы бейнелеген.
Сіздер былғарыдан раушан гүлін жасап, негізгі астар бетіне гүл шоқтарынан композиция құрастыруды үйрендіңіздер.
- Гүлдердің адам өміріндегі маңызы қандай?
- Гүлдердің қандай түрлерін білесіңдер?
- Фитодизайын дегеніміз не?
- Былғарыдан гүл жасау барысында май шамды не үшін пайдаландық?

Қорытынды бөлім.
А) үйге тапсырма беру
ә) Оқушыларды бағалау.
Б) Сабақты қорытындылау.
